ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄԸ

 __________ 2015  թվականի № ___  -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ «ՊԱՇՏՊԱՆԱԿԱՆ ԱԶԳԱՅԻՆ ՀԵՏԱԶՈՏԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ

Հիմք ընդունելով «Զորամասերի և զինվորական հաստատությունների կարգավիճակի մասին» Հայաստանի Հանրապետության օրենքի 6-րդ հոդվածի 1-ին մասը՝ Հայաստանի Հանրապետության կառավարությունը որոշում է՝

1. Ստեղծել Հայաստանի Հանրապետության պաշտպանության նախարարության ենթակայության <<Պաշտպանական ազգային հետազոտական համալսարան>> պետական հիմնարկ (այսուհետ` Համալսարան): 
2. Համալսարանի գտնվելու վայրն է` Հայաստանի Հանրապետություն, քաղաք Երևան, Կ. ՈՒլնեցու փողոց, 56/6 հասցեն: 

3. Սահմանել, որ Համալսարանի գործունեության նպատակը, խնդիրները և գործառույթներն են`
1) Հայաստանի Հանրապետության ռազմաքաղաքական ղեկավարության համար   պաշտպանական-անվտան​գա​յին ոլորտում գիտատեսական և գիտակիրառական ռազ​մա​վարական հետազո​տու​թ​յունների իրակա​նաց​ում,
2) պաշտպանական-անվտանգային ոլորտում բարձրագույն մասնագիտական (մագիստրատուրա), հետբուհական մասնագիտական (ասպիրանտուրա և դոկտորանտուրա) և լրացուցիչ կրթության իրականացում, 

3) ռազմավարական պաշտպանական-ան​վտանգային ոլոր​​տում որակավորված բարձրա​գույն ղեկավար կազմի ձևավորում,
4) գիտահետազոտական և գիտակրթական նորարարական մեթոդների, այդ թվում` ռազմա​վա​րա​կան խաղերի մեթոդաբանության ներմուծում ու կիրառում,

5) ազգային պաշտպանական անվտանգային կրթության և հետազոտությունների ոլորտում միջազգային փորձագիտական ներ​ու​ժի օգտագործում:
4. Սահմանել, որ Համալսարանի կառավարման բարձրագույն մարմինը խորհուրդն է, որը բաղկացած է նախագահից և 19 անդամներից: Խորհրդի նախագահը Հայաստանի Հանրապետության պաշտպանության նախարարն է, իսկ տեղակալներն են Հայաստանի Հանրապետության պաշտպանության նախարարի տեղակալը և Համալսարանի պետը: Խորհրդի անդամներն են` Հայաստանի Հանրապետության Ազգային անվտանգության խորհրդի քարտուղարը, Հայաստանի Հանրապետության արտաքին գործերի նախարարի տեղակալը, Հայաստանի Հանրապետության էկոնոմիկայի նախարարի տեղակալը, Հայաստանի Հանրապետության ֆինանսների նախարարի տեղակալը, Հայաստանի Հանրապետության կրթության և գիտության նախարարի տեղակալը, Հայաստանի Հանրապետության արդարադատության նախարարի տեղակալը, Հայաստանի Հանրապետության տարածքային կառավարման և արտակարգ իրավիճակների նախարարի տեղակալը, Հայաստանի Հանրապետության կառավարու​թ​յան աշխատակազմի ղեկավար-նախարարի տեղակալը, Հայաստանի Հանրապետության կառավարությանն առընթեր ազգային անվտանգության ծառայության տնօ​րենի տեղակալը, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի տեղակալը, իսկ թվով 7 անդամներին նշա​նակ​ում է Հայաստանի Հանրապետության պաշտպանության նա​խա​րա​րը` Համալսարանի պետի ներկայացմամբ: 
5. Հայաստանի Հանրապետության պաշտպանության նախարարին` սույն որոշումն ուժի մեջ մտնելուց հետո մեկամսյա ժամկետում. 

1) հաստատել Համալսարանի կանոնադրությունը և կառուցվածքը, անձնակազմի թվաքանակը, հանձնվող (ամրացվող) գույքի, այդ թվում` զենքի և ռազմամթերքի կազմը, դրա օգտագործման կարգը
2) ապահովել Համալսարանի պետական հաշվառումը՝ Հայաստանի Հանրապետության պաշտպանության նախարարությանը հատկացված միջոցների հաշվին:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ «ՊԱՇՏՊԱՆԱԿԱՆ ԱԶԳԱՅԻՆ ՀԵՏԱԶՈՏԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

<<Զորամասերի և զինվորական հաստատությունների կարգավիճակի մասին>> ՀՀ օրենքի պահանջների համաձայն ռազմաուսումնական հաստատությունները հանդիսանում են պետական հիմնարկ, որոնք ստեղծվում են ՀՀ կառավարության որոշմամբ: ՀՀ պաշտպանական-անվտանգային ոլորտի համար ռազմավարական մտածողությամբ կադրերի արդյունավետ պատրաստումը հնարավոր է իրականացնել այնպիսի բնույթ ունեցող հաստատությունում, որտեղ կրթա​​կան և գիտահետազոտական բաղա​դրիչ​նե​րի համա​դրմամբ կկատարվեն ռազմավարական մակարդակում քաղաքակա​նութ​յան մշակ​ման և գոր​ծա​ռույթներ իրա​կանացնելու ունա​​​կություններ ունե​ցող ռազմավարական առա​ջա​վար​նե​րի պատրաստման աշ​խա​տանքներ:

Միջգերատեսչական ձևաչափով կրթական ծրագրերի իրականացմամբ պաշտ​պա​նական-անվտանգային համակարգի ղեկավար կադրերի պատրաստումը և պե​տո​ւ​​թյան ռազմաքաղաքական ղեկավարության համար պաշտպանական անվտան​գային ոլոր​տում հետազոտությունների իրականացումը` գնահատումների և առա​ջար​​կությունների ներկայացմամբ, էական նշանակություն ունեն պետության ան​վտան​​գության ապահով​մանն ուղղված համապետական քաղաքականության արդ​յու​​նավետության մակար​դա​կի բարձրացման տեսանկյունից: Այս խնդրի լուծ​մանն է միտված ՀՀ ՊՆ ազգային ռազ​մա​վարական հետազոտությունների ինստի​տու​տի  (ԱՌՀԻ) հիման վրա ՀՀ ՊՆ ՊԱՀՀ-ի ստեղծման ծրագիրը: 

Համալսարանի ստեղծման ծրագրի առաջին փուլը ՀՀ ՊՆ կազմում Ազգային ռազ​մա​վարական հետազոտությունների ինստիտուտի ստեղծումն էր: Այն ըստ էության ապա​գա ազգային պաշտպանական հետազոտական համալսարանի հետազոտա​կան բա​ղադրիչն է, ինչպես նաև դրա մտավոր հենքը և կազմակերպական առանցքը:

Նախատեսվող կրթական ծրագրերը և դրանցից բխող հավելվածները փորձաքննվել են ՀՀ Մաս​​ն​ագիտական կրթության որակի ապահով​ման ազգային կենտրոնում, ինչպես նաև ԱՄՆ-ի ՊԱՀ-ի համապատսախան ստորաբա​ժա​նում​ներում:

Համալսարանի ստեղծման գաղափարը 2004-2014թթ. ընթացքում քննարկումներ է անցել ՀՀ և ԱՄՆ-ի առաջատար գիտա​կրթական ու պետական հաստատություններում, մաս​նա​վո​րապես` ԱՄՆ-ի Պաշտպանական ազգային համալսարանի Ռազմա​վարական կիրա​ռա​կան ուսուցման կենտրոնում, Տեխնոլոգիաների և ազգային ան​վտան​գության քա​ղա​քա​կանության կենտրոնում, Միջազգային անվտան​գա​յին հարաբե​րություն​նե​րի քոլեջում, Հարվարդի համալսարանում, Դիվանագիտության և իրավունքի Ֆլետչերի դպրոցում, ՀՀ ԿԳՆ Գիտության պետական կոմիտեում, ՀՀ Մասնագիտական կրթու​թյ​ան որակի ապա​հով​ման ազգային կենտ​րո​նում:
Արդյունքում ակնկալվում է ստեղծել ՀՀ ՊՆ Պաշտպանական ազգային հետազոտական համալսարան, որի միջո​ցով հնա​րավոր կլինի.

· իրականացնել բարձրագույն մագիստրոսական և լրացուցիչ կրթութ​յան ծրագ​​​րեր և միասնական գի​տելիքի ու փոխ​հա​մա​ձայ​նեցված մաս​նա​գիտա​կան գոր​​​ծու​նեու​թյան հիման վրա համախմբել Հայաստանի Հանրա​պե​տու​թյան Զին​ված ուժերի Գերագույն գլխա​վոր հրամանատարի շուրջ բարձ​րա​գույն ղեկավար կազմը,
· պաշտպանական-անվտանգային ոլորտում ռազմավարական հետա​զո​​տու​թ​​յուն​ների կատարմամբ ապահովել տվայլ ոլորտում ռազմավարա​կան որո​շում​ների ըն​դուն​ման գիտական հենքը,

· պատրաստել ՀՀ պաշտպանական-անվտանգային համակարգի հա​մար գի​տա​կան կադրեր: 

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ <<ՊԱՇՏՊԱՆԱԿԱՆ ԱԶԳԱՅԻՆ ՀԵՏԱԶՈՏԱԿԱՆ ՀԱՄԱԼՍԱՐԱՆ>> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
1. Այլ իրավական ակտերում փոփոխություններ և/կամ լրացումների անհրաժեշտությունը

ՀՀ կառավարության որոշման նախագծի ընդունմամբ նախատեսվում է ՀՀ պաշտպանության նախարարի հրամանով Համալսարանի կանոնադրության, կառուցվածքի, հանձնվող գույքի կազմի հաստատում:
2. Միջազգային պայմանագրերով ստանձնած պարտավորությունների հետ համապատասխանությունը

ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ <<ՊԱՇՏՊԱՆԱԿԱՆ ԱԶԳԱՅԻՆ ՀԵՏԱԶՈՏԱԿԱՆ ՀԱՄԱԼՍԱՐԱՆ>> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Որոշման նախագծի ընդունումը ՀՀ պետական բյուջեում փոփոխություններ կատարելու անհրաժեշտություն չի առաջացնում, քանի որ Համալսարանը ձևավորվելու է գործող Դ. Կանայանի անվան ազգային ռազմավարական հետազոտությունների ինստիտուտի բազայի վրա` ինստիտուտի պահպանման ծախսերի ուղղությամբ ՀՀ պետական բյուջեով ՀՀ պաշտպանության նախարարությանը հատկացված միջոցների հաշվին:

